
Mantra Matrika Pushpamala Stavah

மந்த்ரமாத்ரு’காபுஷ்பமாலாஸ்தவ:

பார்வதீமாநஸஸ்தோத்ரம் ச
ஶ்ரீக³ணேஶாய நம: ।
கல்லோலோல்லஸிதாம்ரு’தாப்³தி⁴லஹரீமத்⁴யே விராஜந்மணி-
த்³வீபே கல்பகவாடிகாபரிவ்ரு’தே காத³ம்ப³வாட்யுஜ்ஜ்வலே ।

ரத்நஸ்தம்ப⁴ஸஹஸ்ரநிர்மிதஸபா⁴மத்⁴யே விமாநோத்தமே
சிந்தாரத்நவிநிர்மிதம் ஜநநி தே ஸிஹ்மாஸநம் பா⁴வயே ॥ 1॥

ஏணாங்காநலபா⁴நுமண்ட³லலஸச்ச்²ரீசக்ரமத்⁴யே ஸ்தி²தாம்
பா³லார்கத்³யுதிபா⁴ஸுராம் கரதலை: பாஶாங்குஶௌ பி³ப்⁴ரதீம் ।

சாபம் பா³ணமபி ப்ரஸந்நவத³நாம் கௌஸும்ப⁴வஸ்த்ராந்விதாம்
தாம் த்வாம் சந்த்³ரகலாவதம்ஸமகுடாம் சாருஸ்மிதாம் பா⁴வயே ॥ 2॥

ஈஶநாதி³பத³ம் ஶிவைகப²லத³ம் ரத்நாஸநம் தே ஶுப⁴ம் (ப²லகம்)
பாத்³யம் குங்குமசந்த³நாதி³ப⁴ரிதைரர்க்⁴யம் ஸரத்நாக்ஷதை: ।

ஶுத்³தை⁴ராசமநீயகம் தவ ஜலைர்ப⁴க்த்யா மயா கல்பிதம்
காருண்யாம்ரு’தவாரிதே⁴ தத³கி²லம் ஸந்துஷ்டயே கல்பதாம் ॥ 3॥

லக்ஷ்யே யோகி³ஜநஸ்ய ரக்ஷிதஜக³ஜ்ஜாலே விஶாலேக்ஷணே
ப்ராலேயாம்பு³படீரகுங்குமலஸத்கர்பூரமிஶ்ரோத³கை: ।

கோ³க்ஷீரைரபி நாரிகேலஸலிலை: ஶுத்³தோ⁴த³கைர்மந்த்ரிதை:
ஸ்நாநம் தே³வி தி⁴யா மயைதத³கி²லம் ஸந்துஷ்டயே கல்பதாம் ॥ 4॥

ஹ்ரீங்காராங்கிதமந்த்ரலக்ஷிததநோ ஹேமாசலாத்ஸஞ்சிதை:
ரத்நைருஜ்ஜ்வலமுத்தரீயஸஹிதம் கௌஸும்ப⁴வர்ணாம்ஶுகம் ।

முக்தாஸந்ததியஜ்ஞஸூத்ரமமலம் ஸௌவர்ணதந்தூத்ப⁴வம்
த³த்தம் தே³வி தி⁴யா மயைதத³கி²லம் ஸந்துஷ்டயே கல்பதாம் ॥ 5॥

ஹம்ஸைரப்யதிலோப⁴நீயக³மநே ஹாராவலீமுஜ்ஜ்வலாம்
ஹிந்தோ³லத்³யுதிஹீரபூரிததரே ஹேமாங்க³தே³கங்கணே ।

மந்த்ரமாத்ரு’காபுஷ்பமாலாஸ்தவ:

மஞ்ஜீரௌ மணிகுண்ட³லே மகுடமப்யர்தே⁴ந்து³சூடா³மணிம்
நாஸாமௌக்திகமங்கு³லீயகடகௌ காஞ்சீமபி ஸ்வீகுரு ॥ 6॥

ஸர்வாங்கே³ க⁴நஸாரகுங்குமக⁴நஶ்ரீக³ந்த⁴பங்காங்கிதம்
கஸ்தூரீதிலகஞ்ச பா²லப²லகே கோ³ரோசநாபத்ரகம் ।

க³ண்டா³த³ர்ஶநமண்ட³லே நயநயோர்தி³வ்யாஞ்ஜநம் தேऽஞ்சிதம்
கண்டா²ப்³ஜே ம்ரு’க³நாபி⁴பங்கமமலம் த்வத்ப்ரீதயே கல்பதாம் ॥ 7॥

கல்ஹாரோத்பலமல்லிகாமருவகை: ஸௌவர்ணபங்கேருஹை-

ர்ஜாதீசம்பகமாலதீவகுலகைர்மந்தா³ரகுந்தா³தி³பி: ⁴ ।
கேதக்யா கரவீரகைர்ப³ஹுவிதை: ⁴ க்லு’ப்தா:ஸ்ரஜோ மாலிகா:
ஸங்கல்பேந ஸமர்பயாமி வரதே³ஸந்துஷ்டயே க்³ரு’ஹ்யதாம் ॥ 8॥

ஹந்தாரம் மத³நஸ்ய நந்த³யஸி யைரங்கை³ரநங்கோ³ஜ்ஜ்வலை-

ர்யைர்ப்⁴ரு’ங்கா³வலிநீலகுந்தலப⁴ரைர்ப³த்⁴நாஸி தஸ்யாஶயம் ।
தாநீமாநி தவாம்ப³ கோமலதராண்யாமோத³லீலா க்³ரு’ஹா-
ண்யாமோதா³ய த³ஶாங்க³கு³க்³கு³லுக்⁴ரு’தைர்தூ⁴பைரஹம் தூ⁴பயே ॥ 9॥

லக்ஷ்மீமுஜ்ஜ்வலயாமி ரத்நநிவஹோத்பா⁴ஸ்வத்த்தரே மந்தி³ரே
மாலாரூபவிலம்பி³தைர்மணிமயஸ்தம்பே⁴ஷு ஸம்பா⁴விதை: ।

சித்ரைர்ஹாடகபுத்ரிகாகரத்⁴ரு’தை:க³வ்யைர்க்⁴ரு’தைர்வர்தி⁴தை-
ர்தி³வ்யைர்தீ³பக³ணைர்தி⁴யா கி³ரிஸுதே ஸந்துஷ்டயே கல்பதாம் ॥ 10॥

ஹ்ரீங்காரேஶ்வரி தப்தஹாடகக்ரு’தை:ஸ்தா²லீஸஹஸ்ரைர்ப்⁴ரு’தம்
தி³வ்யாந்நம் க்⁴ரு’தஸூபஶாகப⁴ரிதம் சித்ராந்நபே⁴த³ம் ததா² ।

து³க்³தா⁴ந்நம் மது⁴ஶர்கராத³தி⁴யுதம் மாணிக்யபாத்ரே ஸ்தி²தம்
மாஷாபூபஸஹஸ்ரமம்ப³ஸப²லம் நைவேத்³யமாவேத³யே ॥ 11॥

ஸச்சா²யைர்வரகேதகீத³லருசா தாம்பூ³லவல்லீத³லை:

பூகை³ர்பூ⁴ரிகு³ணை:ஸுக³ந்தி⁴மது⁴ரை: கர்பூரக²ண்டோ³ஜ்ஜ்வலை: ।
முக்தாசூர்ணவிராஜிதைர்ப³ஹுவிதை⁴ர்வக்த்ராம்பு³ஜாமோத³நை:
பூர்ணா ரத்நகலாசிகா தவ முதே³ ந்யஸ்தா புரஸ்தாது³மே ॥ 12॥

கந்யாபி: ⁴ கமநீயகாந்திபி⁴ரலங்காராமலாரார்திகா
பாத்ரே மௌக்திகசித்ரபங்க்திவிலஸத்³கர்பூரதீ³பாவலி: । (தீ³பாலிபி: ⁴)

உதத்தத்தாலம்ரு’த³ங்க³கீ³தஸஹிதம் ந்ரு’த்யத்பதா³ம்போ⁴ருஹம்
மந்த்ராராத⁴நபூர்வகம் ஸுவிஹிதம் நீராஜநம் க்³ரு’ஹ்யதாம் ॥ 13॥

மந்த்ரமாத்ரு’காபுஷ்பமாலாஸ்தவ:

லக்ஷ்மீர்மௌக்திகலக்ஷகல்பிதஸிதச்ச²த்ரம் து த⁴த்தே ரஸாத்³-
இந்த்³ராணீ ச ரதிஶ்ச சாமரவரே த⁴த்தே ஸ்வயம் பா⁴ரதீ ।

வீணாமேணவிலோசநா:ஸுமநஸாம் ந்ரு’த்யந்தி தத்³ராக³வ-

த்³பா⁴வைராங்கி³கஸாத்த்விகை:ஸ்பு²டரஸம் மாதஸ்ததா³கர்ண்யதாம் ॥ 14॥
ஹ்ரீங்காரத்ரயஸம்புடேந மநுநோபாஸ்யே த்ரயீமௌலிபி⁴-
ர்வாக்யைர்லக்ஷ்யதநோ தவ ஸ்துதிவிதௌ⁴ கோ வா க்ஷமேதாம்பி³கே ।

ஸல்லாபா:ஸ்துதய: ப்ரத³க்ஷிணஶதம் ஸஞ்சார ஏவாஸ்து தே
ஸம்வேஶோ நமஸ:ஸஹஸ்ரமகி²லம் த்வத்ப்ரீதயே கல்பதாம் ॥ 15॥

ஶ்ரீமந்த்ராக்ஷரமாலயா கி³ரிஸுதாம் ய: பூஜயேச்சேதஸா
ஸந்த்⁴யாஸு ப்ரதிவாஸரம் ஸுநியதஸ்தஸ்யாமலம் ஸ்யாந்மந: ।

சித்தாம்போ⁴ருஹமண்ட³பே கி³ரிஸுதா ந்ரு’த்தம் வித⁴த்தேரஸா-
த்³வாணீ வக்த்ரஸரோருஹே ஜலதி⁴ஜா கே³ஹே ஜக³ந்மங்க³ளா ॥ 16॥

இதி கி³ரிவரபுத்ரீபாத³ராஜீவபூ⁴ஷா
பு⁴வநமமலயந்தீ ஸூக்திஸௌரப்⁴யஸாரை: ।

ஶிவபத³மகரந்த³ஸ்யந்தி³நீயம் நிப³த்³தா⁴
மத³யது கவிப்⁴ரு’ங்கா³ந்மாத்ரு’காபுஷ்பமாலா ॥ 17॥

இதி ஶ்ரீமச்ச²ங்கரப⁴க³வத்பாத³விரசித:
மந்த்ரமாத்ரு’காபுஷ்பமாலாஸ்தவ:ஸம்பூர்ண:॥

Encoded by V. Gopalakrishnan visgop at gmail.com, Aravind Krishnan

Proofread by V. Gopalakrishnan visgop at gmail.com,

Sridhar Seshagiri seshagir at engineering.sdsu.edu

Mantra Matrika Pushpamala Stavah

pdf was typeset on February 26, 2025

Please send corrections to sanskrit@cheerful.com

mantramAtRikApuShpamAlA.pdf 3



மந்த்ரமாத்ரு’காபுஷ்பமாலாஸ்தவ:

4 sanskritdocuments.org


	Document Information
	Document Text
	Document Credits

